
Fundur Mýdeildar í Verkmenntaskólanum á Akureyri 25.10. 2023 
 
 

Dagskrá fundarins 
1. Fundur settur, Kristín kveikti á kertum  
2. Veitingar, hnetusteik, sætkartöflumús og salsa 
3. Erindi, Jóhanna Björk verkefnastjóri erlendra nemenda í VMA segir frá starfinu 

sínu 
4. Eftirréttur, chili súkkulaðikaka  
5. Orð til umhugsunar, Björg fjallar um fegurðina 
6. Fundi slitið 

 
 
Mættar: Magnea, Bryndís, Katrín Fjóla, Ólöf Inga (sem ritaði fundargerð), Kristín, 
Sigrún Birna, Ingileif, Ragnheiður, Þuríður, Jónína 
Dóróþea er gestur á fundinum.  
 
Nefnd fundarins skipa: Björg Eiríks, Erna Rós og Sesselja 

 

 

Erindi fundarins 
Jóhanna Björk ræddi um nám erlendra nemenda við VMA.  Mikill fjöldi nemenda af 
erlendum uppruna hefur komið á síðustu árum í skólann. Flestir eru með 
flóttabakgrunn. Jóhanna er líka stuðningur við aðra kennara. Mikil breyting frá því að 
námsráðgjafarnir voru með þetta verkefni. Jóhanna er svona umsjónarkennari fyrir 
þessa nemendur. Hún er tengliður við þá aðila sem koma að flóttabörnunum til að 
skapa stuðningsnet.  
Jóhanna hefur það verkefni að móta umgjörðina í kringum þessa nemendur. Í 
skólanum eru um 70 erlendir nemendur frá 23 þjóðernum. Byrjað er á móttökuviðtali 
til að taka stöðuna. Viðtalið er oft að vori í grunnskóla og þá er hægt að taka stöðuna 
áður en viðkomandi kemur í skólann. Síðan er staðan aftur tekið þegar viðkomandi 
kemur í skólann. Boðið er upp á 3x70 mínútur á viku í íslensku sem er allt of lítið. 
Það þarf fjármagn og kennara til að sinna meiri íslenskukennslu. Í skólann koma oft 
nemendur sem hafa aldrei verið í skóla. Í haust fengu nemendur að koma í fyrsta 
skipti á starfsbraut án þess að vera með greiningu. Það gefur auga leið að nemendur 
sem hafa aldrei verið í skóla þurfa sérstakan stuðning í framhaldsskóla.  
Áskorunin er að nemendur tengi við efnið og hægt sé að aðlaga námið að þeim.  
Það er líka áskorun að fá nemendur allt skólaárið ekki bara að hausti. Það eru ólíkar 
áskoranir á milli ára.  
Fóru í haust í verkefnið Mentor-vinátta sem er nýr áfangi í samstarfi við Rauða 
krossinn sem felur m.a. félagslegan stuðning og byggja upp vinasambönd. Þetta á 
að virkja einstaklingana á báða bóga, bæði íslenski nemandinn og erlendi 
nemandinn. Þarna eiga allir að læra og er þetta áfangi í skólanum og fá nemendur 
einingar fyrir. Í upphafi er fræðsla og síðan hefst vinnan. Verkefnið var gert eins 
sjónrænt og kostur var. Nemendur eiga að hittast 10-12 sinnum yfir skólaárið. 
Jóhanna gerði vinnubók með leiðbeiningum. Nemendur skila dagbók eftir hvert skipti 
sem nemendur hittast. Jóhanna ætlar síðan að hitta nemendur og athuga hvernig 
gengur. Þetta verkefni lofar góðu og það verður gaman að sjá hvernig það þróast.  
 
 



Eftirréttur. 
 
Orð til umhugsunar- Fegurð 
Björg sagðist ekki hafa samið þetta sjálf heldur eru þetta orð Guðbjargar R. 
Jóhannesdóttur, hún er umhverfisheimspekingur. Björg hafði fengið Guðbjörgu til að 
skrifa um fegurðina í sambandi við sýningu sem Björg hélt. Orðið fegurð er notað við 
fjölbreyttar aðstæður. Orðið getur bæði verið hlutlægt og huglægt. Heimspekingar 
hafa reynt að greina þarna á milli en lítið orðið ágengt.  
Fegurð kemur innan frá en ekki bara útlit. Fegurð getur verið upplifun. Hún hefur 
aðdráttarafl og við finnum þörf til að staldra við. Fegurð nærir. Okkur ber að leggja 
áherslu á fagurðfræðilegt uppeldi. 
 
 
 
Kristín sleit svo fundi og slökkti á kertum.  
 
 
 
 

 

 

 

 

 

 
 

 


